
Claude WISELER
President vun der
Chamber vun den Deputéierten
19, um Krautmaart
L-1728 Lëtzebuerg

Lëtzebuerg, den 31/08/2026

Här President,

Sou wéi den Artikel 80 vun eisem Chambersreglement et virgesäit, bieden ech Iech, dës
parlamentaresch Fro un d’Ministere fir den Interieur, Gesondheet, Gläichheet tëscht Geschlechter
an Diversitéit & Justiz weiderzeleeden.

Sexuell Déngschtleeschtunge géint Bezuelung tëschent zwou consentéierenden erwuesse Persoune sinn
zu Lëtzebuerg net verbueden. Fir Persounen, déi dës Aktivitéit selbststänneg an eegener Verantwortung
ausübe wëllen, an dobäi hir Steiere korrekt bezuelen a Sozialbeiträg entriichte wëllen, stellt sech d'Fro no
der genauer administrativer Prozedur.

An hirer Äntwert op d'QP 1195 vum 18. Oktober 2024 huet d'Regierung sech zu verschiddenen Aspekter
vum Plan d'Action National "Prostitution" an dem Comité Prostitution geäussert. Bis elo bleift awer
onkloer, ënner wéi enger konkreter beruffleche Bezeechnung eng selbststänneg ausgeüübte sexuell
Déngschtleeschtung ugemellt ka ginn, a wéi den administrative Wee vun der Autorisation d'établissement
bis zur CCSS-Affiliatioun konkret ausgesäit.

An deem Zesummenhang wéilt ech de Ministeren dës Froe stellen:

1. Ënner wéi enger beruffleche Bezeechnung (Aktivitéits- respektiv Beruffscode) kann eng
selbststänneg sexuell Déngschtleeschtung zu Lëtzebuerg ugemellt ginn?

2. Ass fir dës Aktivitéit eng Autorisation d'établissement noutwendeg? Wa jo, ka fir dës spezifesch
Aktivitéit iwwerhaapt eng Autorisation d'établissement ausgestallt ginn, a wa jo, op wéi enger
gesetzlecher Basis?

3. Op wéi enger Basis erfollegt d'Affiliatioun beim CCSS fir Persounen, déi selbststänneg sexuell
Déngschtleeschtungen ubidden?

4. An hirer Äntwert op d'QP 1195 huet d'Regierung d'Fro un d'Comité Prostitution weiderginn, ouni
sech festzeleeën op konkret Etappen oder een Zäitplang. Ass zanterhier eng méi konkret Analyse
vum Aarbechtsrecht, der Sozialversécherung an der Besteierung vun der Aktivitéit gemaach ginn,
déi op déi Fro vun der Beruffsbezeechnung, der Autorisation d'établissement an der CCSS-
Affiliatioun konkret Äntwerte gëtt?

5. Bis wéini gedenkt d'Comité Prostitution seng Aarbechten zu deem Sujet ofzeschléissen, a wéini ass
mat engem konkrete Rapport respektiv mat Recommandatioune vum Comité un d'Regierung ze
rechnen?

6. Plangt d'Regierung, e klore rechtleche respektiv administrative Statut fir selbststänneg ausgeüübte
Sexaarbecht ze schafen, deen et de betraffene Persounen erlaabt, hir Aktivitéit korrekt unzemellen,
ze verstéieren an dofir Sozialbeiträg ze bezuelen?

7. Wa keen esou klore Wee aktuell besteet, wéi gëtt an der Praxis vun den zoustännege Verwaltungen
(ACD, CCSS asw.) mat Ufroe vu Persoune geréiert, déi hir selbststänneg sexuell
Déngschtleeschtungen uerdnungsgeméiss umelle wëllen?

Mat déiwem Respekt,

CLEMENT Sven 
Deputéierten




